
ACTA DA SESIÓN  ORDINARIA  CELEBRADA POLO PLENO DESTE CONCELLO O
30.01.2020.
                                                                                                                                      

   

SRES/RAS ASISTENTES 

PRESIDENTE
D. Juan Carlos García Pose

  CONCELLEIROS
Dª Silvia Pose Castro

D. Enrique Tasende Lavandeira
D. José castro Agrelo

Dª. Clarisa Couto Castro
D. Amancio Lavandeira Suárez 

Dª. Laura Tasende Cancela 
D. Manuel Andrés Díaz Abeledo

D. Antonio Pensado Plágaro 
Dª Élida Veciño Velo

D. José Antonio Andrade Figueiras
D. José Manuel Pérez Abelenda

D. Abrahan Gerpe Muñiz
 

Marta Marín Gracia (interventora)

   SECRETARIA . 
Elena González López

No salón de Plenos da Casa Consistorial de Coristanco,

sendo  as  20:00  horas  do  día  30.01.2020,  baixo  a

presidencia do Sr. Alcalde, D. Juan Carlos García Pose,

e  asistido  pola  secretaria  da  Corporación,  Dª  Elena

González  López,  que da  fe  do  acto,  reúnense  os  Srs.

Concelleiros relacionados, membros todos do Pleno, co

obxecto  de  realizar  nunha  primeira  convocatoria  a

sesión ordinaria prevista para o día de hoxe, e de acordo

co seguinte orde do día.

ORDE DO DÍA

1.- APROBACIÓN DA  ACTA DA SESIÓN DO 28.11.2019 

O Sr. alcalde pregunta se hai algunha observación á acta do 28.11.2019.

O voceiro de TEGA comenta que  non consta en acta o compromiso que se adquire pero nese

pleno si se mencionaba que se e ía entregar o certificado de finalización do plan de axuste do

Concello de Coristanco. 

Polo que comenta que lle gustaría que conste en acta e que a finais de este mes se ía a entregar o

certificado de finalización do plan de axuste do concello de Coristanco.

Preguntado se existe algún inconveniente, non  se manifesta oposición, polo que o Alcalde declara

aprobada  por unanimidade a acta coa observación realizada.

Toma  a  palabra  o  Sr.  alcalde  e  facendo  mención  as  queixas  sobre  a  documentación....
(documentación de Juan) ao  R.O.F.

A secretaria  lee o ditame da comisión informativa.  Aclaración do acceso a  documentación dos

plenos por parte dos membros da corporación, deixando claro que o concello se vai rexer polo

ROF.,despois dos informes técnicos solicitados , para garantir o principio de seguridade xurídica.

O alcalde toma a palabra para aclarar que a proposta conten as achegas realizadas polo voceiro do

BNG na comisión informativa.

2.-  APROBACIÓN INICIAL DA MODIFICACIÓN DA ORDENANZA FISCAL NÚMERO

3.  REGULADORA DA TAXA POR LICENCIAS URBANÍSTICAS NO CONCELLO DE

CORISTANCO.

O alcalde toma a palabra para dar paso ó segundo punto do día; no que cede a palabra á secretaria

que lee o ditame................ 

O voceiro de TEGA sinala que levan exercendo varios anos coma outros compañeiros algúns máis

ou menos tempo, independentemente da existencia dun documento de organización do pleno, nunca

se lles negaron copias da documentación que viña ó pleno. Que os concelleiros dispoñan de esas

copias significa que a súa labor de fiscalización vai ser máis eficaz e transparente, a día de hoxe

parece que foi a outro concello do BNG (Carballo) o sr. Alcalde e se asesorou e parece que non lle

entregan documentación aos concelleiras da oposición.

Sorprende que cando debería existir máis transparencia os veciños terían que ter acceso incluso no

portal de transparencia para que o vexan os veciños e os concelleiros, e non o fai; ,. Fai un cambio

de timón ditatorial  dicindo que os concelleiros non teñen acceso a documentación dos expedientes,

decretos,ou os proxectos da deputación, por esta decisión que acaba de tomar asesorándose nun

concello do BNG;non sei si iso é a súa folla de ruta , asesorándose nun concello do BNG.

O alcalde interrompe para que se cinguise á  orde do día...

O voceiro de TEGA continúa dicindo que é lamentable  que os concelleiros non poidan ter a

documentación en tempo para consultala e que veña dicindo que sexa necesario un ROF cando o

pode facer agora e é lamentable que non o faga.

Quéixase de que non tiveran opción de comentar o punto nº1, por iso se estende nesta intervención .

No tocante á  nova ordenanza que quere aprobar,  eles queren facer fincapé nunha proposta  que

presentaran no seu día e que baseándose nun informe  lle din que non se pode facer., pois non lle

recolle dita proposta.

A súa proposta é que se á algunha persoa lle cobraban 159 euros agora vanlle cobrar 190 e pico

euros,e que  naqueles casos de precariedade económica por falta de recursos debería haber unha

bonificación para aprobalas, que o concello é competente para aprobar esas modificacións.

Está  claro  que  non  recolle  todas  as  propostas  dos  grupos  políticos,  non  entende  por  que,

independentemente de que teña informe que lle diga que non as pode aprobar esa bonificación para

axudar a familias sen recursos´que tamén lle parece bastante inhumano .Polo que lle pediría que

recolla esta proposta; xa que é unha maneira de axudar a esas familias.

Por iso o concello non se vai arruinar.

O voceiro de AVLC participaron na reunión de portavoces, e quedou  en enviar unha proposta de

achegas e non a mandou, chegado este momento, ten que dicir que é unha ordenanza demasiado

forte para familias sen recursos do concello, como vai pagar unha familia con ingresos mínimos que

está  cobrando  unha  pensión  non  contributiva.  O mais  importante  é  que  se  podía  buscar  unha

solución, ver a forma de bonificación, dixo en comisión informativa que non está permitido pola lei,

o documento se vai basear na lexislación pero coida que non facerlle unha bonificación é unha

complicación máis para esas familias. Pensa que non vamos por bo camiño para fixar poboación.

Por isto votarán que non, pensando nestas familias, porque non se buscan outras solucións para

estas familias, para que podan ter licencias para facer reformas nas casas.

Toma a palabra o voceiro do BNG afirmando que xa adiantara na comisión que ía absterse non

por apoiar ao goberno, se non porque non é unha ordenanza que lle entusiasme ao igual que outras

antes, si non hai criterio , ou o impacto que vai ten as modificacións das ordenanzas, pódense levar

un fiasco a corto tempo na recadación fiscal.

Recolléronse emendas de carácter técnico, non política,corrixíronse  errores de vulto e mellora da

redacción, escoitou que se hai sensibilidades que se poden levar a un texto refundido e se os grupos

que tomaran a molestia de facer achegas estarían dispostos a amosar interese e presentar emenda,

pero non se fixo a proposta, se escoita determinadas cosas no pleno  pois non vou pedir suspensión

do  pleno  para  analizalas  porque  se  non  non  se  marcharía  de  aquí  ata  a  hora  do  almorzo..  A

ordenanza está mal redactada, e confusa e non contempla cousas que se podían ir incluíndo, bastan

os seus votos máis o do ser. Abrahan polo tanto o BNG vaise abster.

Toma a palabra o voceiro PSOE recorda que no seu momento pedira incluír unha relación das

obras que teñen que levar taxa, non se lle fixo caso, son partidos diferentes, nalgún pleno tratouse

de desprestixiar as achegas do PSOE, acudindo ao real decreto lexislativo artigo 57 cita o artigo.....

Continua dicindo que no artigo 24.4 para determinación das contías das taxas poderanse ter en conta

criterios  que  recollan  a  capacidade  económica...iso  simplemente   era  o  que  quería  o  partido

socialista, diferencia entre o que  ten moito e o que ten pouco, porque un empresario cun parque

eólico pagara 127,40 € e o veciños que fagan un peche tamén pagará o mesmo. Iso non é xusto.

Volve a falar do intento de desprestixiar as propostas do partido socialista.

O que quería o partido socialista era que houbera unha diferencia entre o que ten moito e o que ten

pouco.

Non sabe con que motivos aceptou ou non aceptou a redacción proposta polo PSOE.

Non vai votar a favor, isto mellora o que hai pero púidose facer mellor. 

Toma a palabra o concelleiro de CSD que da a  benvida a  nova  secretaria  desexando que se

procure desbloquear ao concello. 

No tocante  a proposta da Alcaldía, quédase cunha das poucas frases que dixo o compañeiro do

PSOE  a  verdade  é  que  mellora  o  que  hai,  e  verdade  ,  nos  catro  últimos  plenos  anteriores

promoveuse esta modificación.

Isto é un taxa administrativa por obter un papel, non ten que ver co ICIO que é o que se paga pola

construción; iso é o que distingue o que fai unha obra de  300.000euros o que fai unha que custe  un

millón. Sucede que en Coristanco se estaba cobrando máis que en Carballo por exemplo.

Agora todos nos acordamos dos pobres , porque a política é a vantaxe que ten , falar non nos costa

moito.

Non nos acordamos de que ata o de agora o importe a pagar eran 1000 € e agora e moito menos,na

miña época concedéronse unhas 80 licenzas .

 Nos queremos  estar cos concellos do entorno,pero Coristanco é o concello que mías impostos ten;

pero logo vámonos todos.

Establecer bonificación non se pode porque intervención así o dixo ;foi taxativa, a ver quen aproba

algo con reparo de intervención, recorda que no seu momento un reparo de intervención valórase,

agora quen vota a favor cun reparo de intervención.

Pero claro , quen vai votar en contra dun informe cun reparo?.

Coincide en que houbo fallos de transcrición, cree que se pode mellorar .

Cree que hai que aprobar depuradoras, retrasar  outra vez o pleno para aprobar logo novamente a

taxa no futuro cando hai que sacar cousas mais importantes, parécelle unha bobada; creo que vamos

no bo camiño, vamos esperar un par de anos e logo miraremos de tratar de novo o tema das taxas e

por ese motivo votará a favor. 

A continuación intervén o Alcalde que non entende porque a alguén lle molesta que se aplique a

lei, o expediente estivo a disposición dos grupos políticos, porque o di a lei, quen solicitou copia

dalgunha parte do expediente facilitouse sen problema , e que é o que se fai na contorna.

Precisa  ademais que houbo un regulamento e se derogou por unha persoa presente.

En todo caso , no tocante ó expediente do pleno cumpriuse a lei.

No  tocante  a  ordenanza,  para  estas  persoas  con  risco  de  exclusión  social  existen  axudas  de

emerxencia social, agora nos acordamos cando vamos harmonizando co entorno, se ben recolle a

sensibilidade de que se podían facer melloras, que se aportan por escrito, o que pasa e que hai

informes que din o que din, e sinala que poñer en cuestión os informes xurídicos e intervención e

mala decisión.

Concorda con  Abrahan de que se mellora a situación, dicir que pasar de 1.000 a 159 non é unha boa

medida,  parécelle que non é adecuado, poderá modificarse de cara o futuro,  as propostas están

implementadas, que se podan incorporar máis cuestións , pero coida que mellora substancialmente a

situación   que  temos,  e  que  éo  espiritu  de  todo  isto  porque  probablemente  nos  leve  tempo

equipararnos aos demais .

No segundo turno de intervencións o Voceiro TEGA pregunta ao Alcalde se hai algún artigo que

prohíba que se facilite copia dixital ao concelleiros, pediu copia no pen drive, a súa resposta foi non.

Dixo que de que follas quería unhas copias  que se lle facilitara, pero non se lle volcaba no pendrive

.Ata o de agora viña cun pendrive e tanto co novo alcalde como estando outros de alcalde se lle

facilitaba esa información e entón el o levaba en pendrive e traballaba nese tema como di que é o

seu deber como concelleiro.

Repite a pregunta. Se o hai gustaríalle que o citaran. Hai algún artigo do ROF que prohiba dar esa

copia dixital do expediente.

No tocante as liñas de axudas sociais, o plan de axuste parece que entrou no primeiro trimestre de

2019, a pregunta é o plan de axuste permitía dar   subvencións a asociacións, familias, etc. Non,

polo tanto non veñan aquí descubrir a pólvora ; non veña dicir que non se daban porque era polo

plan de axuste que non se podían facer. Agora se poden facer rebaixas fiscais, gracias a iniciativa de

TEGA cando lle cheguen os recibos dos coches pagarán a mínima de toda a contorna., e iso gracias

a iniciativa de TEGA.

O Alcalde chámao para que se ciña ao asunto da ordenanza fiscal

O voceiro de TEGA afirma que falamos de plan de axuste, ordenanzas, modificacións, cando o

trouxo faltaban cartos e faltaban informes, e se estamos dicindo que se pode mellorar, pregúntase o

por que de tanta presa.

O alcalde pide de novo que se cinga ao punto da orde do día e vaia rematando.

Reitera outra vez que se cinga ó punto do día.

O voceiro de TEGA remata dicindo que se lle interrompe é porque non lle gusta o que se está a

dicir... 

O voceiro ALVC, reifícase no comentario que fixo na primeira intervención..

A continuación intervén o voceiro BNG que pregunta se se vai permitir remitir a documentación

dos asuntos aos Concelleiros, o alcalde indica que vai convocalos para unha reunión para tratar o

regulamento orgánico, Así mesmo pregunta, se logo non vai  haber intervención no punto de dación

de conta, naquela se lle remita copia por pdf dos informes trimestrais e que se envían por pdf que

ten a garantía de que o destinatario non vai poder facer alteracións no contido do documento, e se

pode tomar en conta a garantía de que ninguén ande por aí amosando o contido ,xa que non sería

moi normal..

Se vai apuntar o mesmo criterio  nun tocho de 500 páxinas, entón vai a discrepar ; esta de acordo

con que se valeu ata o de agora, porque non sirve agora?, Imaxínese que eu veño aquí seguindo as

súas propias instrucións ou que o ROF dispoña que se   meta no despacho da secretaria a consultar

os  decretos,  están  perdendo  tempo  seu  e  da  secretaria,  e  se  pide  que  se  faga  copias  de  papel

malgastarían tempo de funcionarios, a vía de  comunicación  telemática é garante para que non se

saque  a  documentación  fora  do  cauce  da  Lei  de  protección  de  datos  e  permitiría  consultar  a

documentación, dificilmente podería facer a súa labor. Non é necesario esperar por un regulamento

orgánico para dispoñer a documentación, se se querer réxime democrático e transparente extensivo

ao resto dos veciños.

O alcalde anuncia que se está a traballar coa Deputación para que se teña acceso a determinada

información, e coida que poda ter acceso con uns requirimentos. Insiste en que vai convocar aos

voceiros para preparar un regulamento  pero mentres tanto aplicarase o  que di a lei .

A continuación intervén o voceiro do PSOE e comeza dicindo respecto do que dixo, en ningún

momento pretende ir  en contra do informe e intervención so leu  un artigo que permite  ir  por

tramos, moitos concellos teñen tramos, para xustificar esta diferencia respecto do custe.

Non dixo que había que ir contra do informe da intervención, o que propón é mellor pero non

respecta ideoloxía do PSOE , que é amparar ós máis sensibles por eso non votará a favor.

Fai un inciso o Alcalde para aclarar as axudas de emerxencia non está suxeitas ao plan de axuste.,

para que conste en acta.

Vótase o punto da orden do día, 

A continuación o voceiro de ALVC contesta dicindo que el non falou de discriminación. Que a súa

preocupación en que se realicen dúas entradas. 

O concelleiro D. Enrique Tasende contesta que Luís dixo que tiñan idea de facer unha entrada

separada.

Rematado o debate sométese a votación a proposta da alcaldía co seguinte resultado: 

A favor: PP (5), CSD (1)

En contra: Tega (3), ALVC (2), 

Abstencións: BNG (1), PSOE (1) 

Queda aprobada a proposta para a aprobación inicial  da modificación da Ordenanza fiscal núm. 3

reguladora da Taxa por licencias urbanísticas do Concello de Coristanco. 

3.-  DACIÓN  DE  CONTAS  DO  INFORME  TRIMESTRAL  DE  MOROSIDADE  (3º

TRIMESTRE 2019)

Non hai intervencións.

4.- CONTROL DA ACTIVIDADE DOS RESTANTES ÓRGANOS DA CORPORACIÓN.

A)  RESOLUCIÓNS DE ALCALDÍA DITADAS DENDE O 25/11/2019  (NÚM. 799)  ATA O
23/01/2020 (NÚM. 45).

Intervén o voceiro de TEGA por unha cuestión de orde, lle consta que faltaban os decretos de

xaneiro,  no expediente que se lle  entregou,  lle  comunicou que faltaban os  decretos do mes de

xaneiro.

O Alcalde pide que conste en acta.

Non hai máis intervencións

B). MOCIÓNS DE URXENCIA

Non se presentan mocións 

C) ROGOS E PREGUNTAS

O Alcalde  toma a  palabra  para  contestar  as  preguntas  formuladas  polos  voceiros  en  anteriores

plenos.

TEGA:

- Transporte nenos

- PEL

- Situación das licencias.

- Situación da praza de arquitecto técnico municipal (6 eses un interino en 8 meses un funcionario).

- Situación suba salarial traballadores municipais.

- Subida do real decreto lei 2018.

- Demora pago asistencias a pleno.

- Rehabilitación centro saúde Traba.

- Orzamentos da Xunta non prevé asignacións ao Concello de Coristanco.

- Trámites para a xestión dos premios na Festa da Pataca

- Adaptación á lei de control horario dos traballadores.

ALVC:

- Situación departamento de urbanismo.

- Situación depuradora de Conles

BNG:

- Situación dos Montes en Man Común e de titularidade pública, medidas de calidade paixasística...

Hai determinados espazos  como Alcaián que  son especialmente protexidos onde non se pode facer

xestión e outras están consorciadas coa Xunta. En temas paisaxísticos se están tomando medidas en

relación con sendeiros peonís. 

-  Senda  peonil  entre  Carballo  e  Carrefour  e  Agualada  e  o  Cemiterio.....Vaise  pedir  informe a

patrimonio nese sentido para preservar os espazos protexidos porque hai 2 casas protexidas.

- Situación do técnico de cultura.

- Axilidade na contratación do PEL.

- Praza de auxiliar de biblioteca pode incluírse no PEL.

PSOE:

- Ponte Vilarello sen varanda.

- Recepción da documentación en formato dixital.

- Web do Concello sen actualizar. Tampouco as redes sociais, se está en proceso de licitación para

sacar ese servizo.

- Copias das actas dos Consellos Escolares.

CSD:

- Situación do posto de traballadora de Tesoureira.

- Situación do procedemento de aparellador municipal.

- Estado das comisións de investigación de Aquagest e persoal contratado en prácticas.

Acaba de remitirse aos voceiros informe sobre memoria de custes

PREGUNTAS:

TEGA,  algunhas  xa  as  contestou  agora  anque  non coa  amplitude  que  lles  gustaría,  non foran

contestadas en anteriores plenos. Pide que se lle comenten  os datos un pouco máis que pediran no

seu momento.

1. Importes facturas gastos de subministración eléctrica, xa fai moito tempo que o pediron, non llo

deron aínda. Dos anos 2016, 2017, 2018 e 2019 se é posible. Non teñen problema en obtelas en

formato dixital para evitar que se perda o tempo facendo fotocopias.

2. PEL. Programa subvencionar contratación de persoal en perigo de exclusión, de eses 50.000 €

que da a deputación cantos utilizou o Concello e cantos hai que devolver.

3. Asistencias. Dicía que era necesario un certificado de secretaria, as actas que se envían cos plenos

figuran os asistentes ,  pode facilitalas ao servizo de intervención para que sepa quen asistiu ós

plenos e comisións informativas, faltan 1ºtrimestre de 2019 e final de 2019, e moitos meses de

2018, están zanxando este problema co certificado da secretaria?

4. Memoria dos gastos. Cre que lle dixera que os premios financiaríanse cos tickets da festa da

pataca, pregunta por que non aparecen nos gastos da memoria do concello  e por que non aparecen

os ingresos da festas na contabilidade do concello.

5. Auga municipal. É un asunto delicado, explaiouse na prensa dicindo que podía cobrar recargos

aos veciños, palabras textuais, logo rectifica, agora creou unha oficina para informar aos veciños

sobre situación dos recibos da auga,  que custe ten ese servizo novo? Antes se estaba de forma

estimativa, sen ter en conta os consumos, ten datos para dicir que se facía de forma estimativa e se o

vai facer tamén dese xeito dende que  tomou posesión ata que se pasou o recibo? Porque dicía que

anteriores alcaldes cobraban de forma estimativa.

6.  Reparo  de  intervención  respecto  da  contratación  de  servizos  urbanísticos.  O  mellor  asesor

xurídico que ten é a secretaria, contratou un servizo xurídico para que informen de licencias e outras

cousas xurídicas do concello é un contrato menor, nuns meses, non o puxo no perfil do contratante,

invita a 3 ou 4 empresas, igual pasou co servizo de urbanismo, dállo a persoa que denunciou ao

servizo de urbanismo, invita a 3 persoas e contrata a persoa que fixo precisamente esa denuncia, por

que non publicou no perfil do contratante? Agora que hai portal de transparencia e se poden colgar

as licitacións, resulta que vostede non o usa, estamos gastando 18.000 € máis porque non o fixo con

concorrencia.

ALVC:

Non teñen preguntas pero quere matizar por referencias ao inventario, xa fai anos se fixo unha

relación de inventarios, eses comentarios, invítao a que diga día e hora se eses montes están no

inventario de bens, co ánimo de sumar. Precisa que se refire aos Montes de Cuns.

1.  Respecto  dos  montes  de  Valencia  felicítao  que  comece  a  contestar  respecto  destes  montes.

Interésalles nos ´últimos anos ese monte está consorciado con Xunta, houbo unha forte venta de

madeira unha parte foi para a xunta para mantemento e outra para o concello, en Valencia se fixo

unha praza e un local social polo importe da venta desa madeira, que cantidades percibiu o concello

por venta de madeira nestes 3 últimos anos, e que se concrete nun proxecto a favor veciños de

Valencia e se lles informe desta circunstancia aos veciños..

2. Depuradora de Conles. Dende o 13.06 esa depuradora estaba apagada. Pide informe para que a

depuradora funcionase igual sen bomba e sen motores hoxe so funcionan 2 motores e 2 bombas, por

que non funcionan o terceiro?

3.  Montes  de  Cuns,  agradece  que  se  lle  informe  de  por  que   hai  restricións  no  acceso  a

documentación.

os traballadores do concello non teñen a culpa.

BNG:

Felicita por ter contestado as preguntas, e que  xa ía sendo hora, hai respostas que poden non ser

completas e agradece que se contesten,. 

ROGO: 

1. interesouse por montes abertos e comunais que non son o mesmo, interésalle saber a situación,

todo leva o seu tempo, se non se fixo vamos tardar un pouco máis, ponlle un exemplo o monte

aberto da parroquia de Seavia é monte en man común, e é aberto? Quen ten o control administrativo

dese monte? Iso é un polvorín non se limpou dende que se plantou existe un risco de incendio  xa

que está preto dun eucaliptal tremendo, hai furgonetas que van deixando residuos .

Pregunta de quen é a responsabilidade de proceder á súa limpeza e que a Xunta teña coñecemento

desta situación.

2.  Últimos  temporais  plantexan  mesmo  problema.  Rio  de  Segufe  no  lado  da  vivenda  do  sr.

Pensado,e do deu irmán; aínda non se buscaron solucións a ese atasco de auga que arrastra con

moito  lixo  e  incluso  obstrúe  os  tubos  de  auga,  a  auga  arrastra  ramas  pedras,   aquelo  hai  que

demolelo e facelo de novo, un ponte e deixar os tubos. Cando planeen unha reforma nese punto, é

momento para iniciar unha senda pola beira do río. É un sitio precioso moi fresco que invita a

repousar, estar nun lugar amable e non implica inversión moi custosas, banquiños... faríase zona

moi agradable.

(Se ausenta Antonio)

PSOE:

ROGO

1. Auga, a información que saíu é certo que non é clara. A situación real de terminados veciños,

porque chegarlle varias facturas de 216 € exactamente iguais, en dous meses consecutivos, e logo

en seguintes meses case iguais, é un caso raro que sexan practicamente iguais. Os veciños non teñen

culpa da mala xestión política todos temos dereito a equivocarnos. Non podemos facerlle pagar todo

xunto. Ou intentar presionalos cada certo tempo con facturas que non deberon vir, porque se non

estamos na mesma situación. Os veciños queren escoitalo; hai unha asesoría contratada e hai certa

situación de saturación,  pero queren escoitalo a vostede porque o asesoramento a determinados

veciños ten sido que hai moito que pagar porque hai fuga na casa, pon exemplo dunha factura de

800 € que é unha vivenda unifamiliar fixo un estudo e revisión de toda a instalación da auga e non

había  ningunha  fuga,  valorou  a  posibilidade  de  que  os  veciños  paguen  o  mínimo  co  seu

correspondente canon e que o concello pague o resto?

O Alcalde comenta que no seguinte pleno intentará dar resposta a todas as preguntas.

E non sendo máis os asuntos a tratar, levántase a sesión cando son as 21.20 horas  do día de

referencia, do que como Secretaria acctal. dou fe e certifico, asinando electrónicamente e dando

o visto bo o Alcalde, Juan Carlos García Pose.

